
I. Теоретик сораулык. Сорау һәм биремнәргә бер сүз яки сүзтезмә белән генә җавап языгыз. (6 балл)

1. Халык авыз иҗатына караган эпик жанрларның берсенең атамасын языгыз. Әкият.
2. Халык авыз иҗатына караган лирик жанрларның берсенең атамасын языгыз. Җыр.
3. Халык авыз иҗатына караган, юморга, акыл-зиһенгә бай жанрның атамасын языгыз. Мәзәк.
4. Халык авыз иҗатында тупланган күпчелек мәзәкләр кем исеме белән бәйләнгән? Язып куегыз. Хуҗа Насретдин.
5. Үзегез укыган әсәрләр арасыннан тылсымлы әкият жанрына караган бер әсәрнең исемен языгыз. “Ак бүре”.
6. Хайваннар турында нинди әкиятләр укыганыгыз бар? Берсенең исемен язып куегыз. “Аю белән Төлке”.

II. Әдәби әсәргә кагылышлы биремнәр. (20 балл)
1.  “Ак бүре” әкиятендә Дию образы аркылы нинди фикерләр җиткерелә? (10 балл) Ул явыз һәм көчле итеп сурәтләнә. Үз хакимлегенә беркемне дә кертми. Көчле булуга да карамастан, аңа зирәклек, тапкырлык, баһадирлык сыйфатлары җитми. Аның көче – явызлыгында, куәтле булуында. Әмма егет аны җиңә. Аның көче – тапкыр, гадел, ярдәмчел, әдәпле, зирәк булуында. Егетнең Диюне җиңүе аша тормышта гаделлек, әдәплелек, әхлак явызлыкны җиңә ала дигән фикер җиткерелә.

2. “Ак бүре” әкиятенең төп герое кем? Аңа характеристика бирегез, аның гамәлләренә караган үз мөнәсәбәтегезне дә җиткерегез. (10 балл)
Әкиятнең төп герое – Ак бүре. Ул яшәү һәм үлемнән өстен зат, кара урманның кырыс һәм кодрәтле хуҗасы итеп тасвирлана. Ул акыллы һәм көчле. Кешеләр аңа буйсынырга тиешләр. Әгәр үзенә буйсынмасалар, ул явызлык кыла, үзенә яхшы мөнәсәбәт күрсәткәннәргә ярдәм итә. Явызлыкка – явызлык, яхшылыкка – яхшылык белән җавап кайтара һ.б.
